Nafarroako Parlamentuko Mahaiak, 2017ko martxoaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mónica Domenech Linde andreak aurkeztutako galdera, Eskubide Sozialetako Departamentuak familia gurasobakarrei eskaintzen dizkien laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 27an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hauek aurkezten ditu, Eskubide Sozialetako lehendakariordeak idatziz erantzun ditzan:

– Eskubide Sozialetako Departamentuak zer laguntza eskaintzen die familia gurasobakarrei adingabeez arduratzeko eta familia eta lana bateragarri egiteko, lanaldia murriztu behar izan gabe, beren lan egoera dela-eta ezin dietenean familia-gastuei ordu-murrizketaren bidez –eta, horrenbestez, soldata-murrizketaren bidez– aurre egin?

– Berrikusi al duzue, familia-gutxienekoraino gaurkotuz, familia gurasobakarrentzat laster argitaratuko diren 2017ko laguntzen baremoa?

– Azken deialdian zenbat pertsonak aurkeztu zuten familia gurasobakarrentzako bateragarritasun-laguntzetarako eskabidea?

Eskabideen bilakaera 2014an, 2015ean eta 2016an.

– Zenbat laguntza ukatu ziren deialdi horretan? Zergatik?

2014ko, 2015eko eta 2016ko bilakaera.

– Zenbat laguntza eman ziren deialdi horretan? 2014ko, 2015eko eta 2016ko bilakaera.

– Zenbat familia gurasobakar dago Nafarroako Foru Komunitatean? Zein da familia horien egoera? Zenbat alargun? Zenbat ama ezkongabe? Zenbat adingabe haurdun edo ama ezkongabe? Zenbat ama, adingabe nahiz adindun, bestelako familia-egoera batean?

Iruñean, 2017ko martxoaren 23an

Foru parlamentaria: Mónica Doménech Linde

